TA’LIM MIGRATSIYASINING UMUMIY XUSUSIYATLARI
Annotatsiya. Ushbu maqolada ta’lim migratsiyasi, uning kelib chiqish sabablari va oqibatlari xususida mulohazalar berilgan. Maqolada “migrant” atamasiga alohida to’xtalinib, migratsiyaning turlari haqida umimiy tasavvurlar berilgan. Ta’lim migratsiyasi bo’yicha statistikalar amalgam oshirilgan.

Абстрактный. В данной статье рассматривается образовательная миграция, ее причины и последствия. В статье акцентируется внимание на термине “мигрант” и даются общие представления о видах миграции. Собрана статистика образовательной миграции.

Annotation. This article discusses educational migration, its causes and consequences. The article focuses on the term "migrant" and gives general ideas about the types of migration. Statistics on educational migration have been compiled.

“Migratsiya” atamasi lotincha “migratio” va “migro” so’zlaridan kelib chiqqan (“ko’chib o’tyapman” va “ko’chib ketyapman”). Ushbu atamaning keng qo’llanilishiga qaramay, uning yagona talqini yo’q. XMT migratsiyani “odamlarning odatiy yashash joyidan xalqaro chegara orqali yoki davlat chegaralari ichida ko’chib o’tishi” deb ta’riflaydi. Xalqaro miqyosda “migrant” atamasining umume’tirof etilgan ta’rifi mavjud emas. XMT o’z maqsadlari uchun quyidagi ta’rifni ishlab chiqdi: “Migrant – bu xalqaro huquqda ta’riflanmaydigan umumiy atama bo’lib, u mamlakat ichida yoki xalqaro chegara orqali vaqtinchalik yoki doimiy ravishda va turli sabablarga ko’ra odatiy yashash joyidan chiqib ketadigan shaxsning umumiy nokasbiy izohini aks ettiradi”. Ushbu atama mehnat qiluvchi migrantlar kabi yuridik jihatdan aniq ta’riflangan bir qator yuridik insonlar toifasini; noqonuniy olib kiriladigan migrantlar kabi, aniq harakatlanish turlari qonun bilan belgilangan shaxslarni; shuningdek maqomi yoki harakatlanish vositalari xalqaro huquqda aniq belgilanmagan shaxslar, masalan, chet ellik talabalarni nazarda tutadi.

Shunga ko’ra migratsiya bir nechta turlarga bo’linadi:

1. Mehnat migratsiyasi;
2. Majburiy migratsiya;

3. Ta’lim migratsiyasi.


Bugun biz tahlil qilmoqchi bo’lganimiz bu, shaxsning tafakkuri uchun zarur bo’lgan, shaxsiy rivojlanish sifatlariga poydevor bo’la oladigan – ta’lim migratsiyasi jarayonidir. 

Hozirgi sharoitda ta’lim migratsiyasi tufayli mamlakatlar, jamiyatlar migrantlarning o’ziga juda ko’p imkoniyat beradi. Ta’lim migratsiya integratsiya, aholining ko’chishi, xavfsizlik va chegarani qo’riqlash kabi juda muhim siyosiy va iqtisodiy muammoga aylanib qoldi. XMT baholashlari bo’yicha 2015 yili dunyodagi xalqaro ta’lim migrantlari soni 244 mln. nafarga yetgan (dunyo aholisining 3,3 foizi) – va 2000 yildagi taxminan 155 mln. nafar (dunyo aholisining 2,8 foizi) bilan solishtirganda ko’paygan. Davlat ichidagi ta’lim migratsiyasi esa bundan ham ko’proq miqyosda tarqalgan va dunyo miqyosida olingan oxirgi baholash 740 mln. dan ko’proq kishi o’zi tug’ilgan mamlakat ichida bir joydan boshqa joyga migratsiya qilganligidan dalolat beradi.

Hozirgi zamon sharoitida oliy ma’lumot ancha baynalmilal tus oldi, yoshlar ta’lim olishda yanada mobil bo’lib qoldilar. Bu holat dunyoda ta’lim maqsadidagi xalqaro migratsiyaning o’sishiga sabab bo’ldi, bu, talabalarning o’qish uchun xorijiy mamlakatlarga borishini bildiradi. 

UNESCO ma’lumotiga ko’ra 2017-yil yakunlari bo’yicha boshqa davlatga borib ta’lim olayotgan talabalar soni 5,1 mln. nafarni tashkil qilgan. Aholining yosh bo’yicha tarkibida yoshlar ko’p bo’lgan ba’zi mintaqa va mamlakatlar xalqaro ta’lim migratsiyasiga tobora faol qo’shila boshladilar. Masalan, yosh xitoyliklarning yarmi chet elda o’qishni istaydi, 2017-yili chet ellarda o’qiyotgan xitoylik talabalar soni esa 442,8 ming nafarga yetgan. Markaziy Osiyo mamlakatlarida yashaydigan taxminan 156 ming nafar talaba chet elda o’qigan. Xorijiy talabalarning atigi 25-30 % iqtisodiy rivojlangan mamlakatlardan o’zlari kelib chiqqan mamlakatlariga qaytmoqdalar. Yildan yilga chet elda oliy ma’lumot olishni istaydigan talablar soni ko’payib boryapti va ko’pincha chet elda o’qishni ushbu ta’lim olgan davlatda doimiy istiqomat qilish guvohnomasini olish yo’lidagi qadam sifatida qaralyapti. Chet ellik talabalar qabul qiladigan davlat iqtisodiyotiga qo’shayotgan hissa, asosiy qabul qiladigan mamlakatlar chet ellik talabalarning kelishini va integratsiyasini yengillashtirish uchun tobora ko’proq choralar ko’rishyapti; bu yerda gap migratsiya qonun hujjatllaridagi tuzatishlar, viza olish siyosati va tartibining o’zgarishi haqida ketyapti. Turli sabablarga ko’ra ba’zan yoki vaqti vaqti bilan yurtiga qaytib kelayotgan migrantlar soni oshib borayapti. 
Garchi dunyo miqyosida qaytib ketayotgan migrantlar miqyosini baholashning iloji yo’q, milliy miqyosda esa bu ko’rsatkich har doim ham aniq bo’lmasa-da, mavjud ma’lumotlar umumiy migratsiya oqimi ko’paygan sari qaytish migratsiyasi soni ham oshib borayotganidan dalolat bermoqda.

Bundan tashqari, yuqori malakali va iqtidorli mutaxassislarni jalb qilish uchun raqobat oshmoqda chunki bilimga asoslangan iqtisodiyotni rivojlantirishda bunday mutaxassislarning o’rni juda katta bo’lib boraveradi. Mashinasozlik, axborot texnologiyalari, farmasevtika, sog’liqni saqlash va ta’lim sohalarida mutaxassislar yetishmasligi mamlakatlarni yuqori malakali migrantlarni o’ziga tortadigan migratsiya siyosatini ishlab chiqishga undamoqda. 

